
საქართველოს გარემოს დაცვისა და სოფლის 
მეურნეობის სამინისტროს

ასლი: სს „ფოლათ იოლ იაფი სანაიი ვე თიჯარეთ“-ის
საქართველოს ფილიალს

ს/ნ 404903707; მობ:598081759

გაცნობებთ, რომ სს „ფოლათ იოლ იაფი სანაიი ვე თიჯარეთ“-ის 2019 წლის 21 
იანვრის N01-01-09/350 განცხადების საფუძველზე, აჭარის ავტონომიური 
რესპუბლიკის ფინანსთა და ეკონომიკის სამინისტროში მიმდინარეობს 
ადმინისტრაციული წარმოება ქ.ბათუმში, კახაბრის დასახლების მიმდებარედ, 
სასარგებლო წიაღისეულის მიწისქვეშა მტკნარი წყლის (სამეწარმეო დანიშნულებით) 
მოპოვების ლიცენზიის გაცემის მიზნით.

აღნიშნულთან დაკავშირებით, აჭარის ავტონომიური რესპუბლიკის გარემოს 
დაცვისა და ბუნებრივი რესურსების სამმართველოს მიერ მომზადებული იქნა და 
2019 წლის 05 თებერვალს N08/65 წერილით მოწოდებულია სამინისტროსათვის 
შესაბამისი გეოსაინფორმაციო პაკეტი, რომლის თანახმადაც ირკვევა შემდეგი:

- ლიცენზია გაიცემა მიწისქვეშა მტკნარი წყლის მოპოვებაზე (სამეწარმეო 
დანიშნულებით),  ქ.ბათუმში, კახაბრის დასახლების მიმდებარედ, N1 ჭაბურღილზე  
40 000 მ3-ის წელიწადში, N2 ჭაბურღილზე 106 000 მ3-ის წელიწადში და N3 
ჭაბურღილზე 650 000 მ3-ის წელიწადში.

- აღნიშნული ობიექტი დაშორებულია უახლოესი საავტომობილი გზის 
ღერძიდან 75-85 მეტრით.

- სალიცენზიო ობიექტი არ ფიქსირდება სახელმწიფო ტყის დაცულ 
ტერიტორიებთან.

- წიაღით სარგებლობა მოცემული კოორდინატების საზღვრებში დასაშვებია, 
ვინაიდან აღნიშნული საქმიანობა არ გამოიწვევს გეოდინამიკური სიტუაციის 
გაუარესებას.

- აღნიშნული მიზნით გაცემული ლიცენზია, არ გამოიწვევს წყლის, ნიადაგის, 
მიწის დაბინძურებას, ნარჩენების წარმოქმნას, გარემოს დაბინძურებას და ხმაურს.

გარემოსდაცვითი შეფასების კოდექსის მე-7 მუხლის მე-3 ნაწილის თანახმად, 
სასარგებლო წიაღისეულის მოპოვების ლიცენზიისადმი დაქვემდებარებული ამ 



კოდექსის II დანართით გათვალისწინებული საქმიანობის სკრინინგის 
გადაწყვეტილების მიღების მიზნით, წარმოგიდგენთ სკრინინგის განცხადებას, 
სასარგებლო წიაღისეულის მიწისქვეშა მტკნარი წყლის (სამეწარმეო დანიშნულებით) 
მოპოვების ლიცენზიის გაცემის მიზნით.

„გარემოსდაცვითი შეფასების კოდექსი“-ს მე-7 მუხლის პირველი ნაწილის 
თანახმად, გთხოვთ, განიხილოთ წარმოდგენილი სკრინინგის განცხადება და 
მიიღოთ გადაწყვეტილება იმის თაობაზე, ექვემდებარება თუ არა დაგეგმილი 
საქმიანობა გარემოზე ზემოქმედების შეფასებას და შესაბამისად გარემოსდაცვითი 
გადაწყვეტილების მიღებას. 

 გეოსაინფორმაციო პაკეტი და რუკა თან ერთვის დანართის სახით.

დანართი: „5“ ფურცელი.

პატივისცემით,

ჯაბა ფუტკარაძე

მინისტრი

.

აჭარის ავტონომიური რესპუბლიკის ფინანსთა და ეკონომიკის 
მინისტრს ბატონ ჯაბა ფუტკარაძეს

ასლი: სსიპ - წიაღის ეროვნული სააგენტოს უფროსს 
ქალბატონ მაია ზავრაშვილს

ბატონო ჯაბა,

თქვენი 2019 წლის 24 იანვრის №01-01-10/325 კორესპონდენციის პასუხად გეგზავნებათ 
გეოსაინფორმაციო პაკეტი სასარგებლო წიაღისეულის - მიწისქვეშა წყლის მოპოვების ლიცენზიის 
გაცემის საკითხთან დაკავშირებით.

დამატებით გაცნობებთ, რომ გარემოსდაცვითი შეფასების კოდექსის მე-7 მუხლის 
თანახმად სასარგებლო წიაღისეულის მიწისქვეშა მოპოვება (მათ შორის, მიწისქვეშა მტკნარი 
წყლის სამეწარმეო მიზნით მოპოვება), როდესაც მოსაპოვებელი რესურსის მოცულობა წელიწადში 
100 000 მ3-ზე მეტია (გარდა ნავთობისა და ბუნებრივი აირის მოპოვებისა ან მიწისქვეშა წყლის 
პირადი მოხმარების მიზნით გამოყენებისა) სკრინინგის პროცედურისადმი დაქვემდებარებულ 
საქმიანობად მიიჩნევა. ამასთან „ლიცენზიებისა და ნებართვების შესახებ“ საქართველოს კანონის 
მე-7 მუხლის პირველი პუნქტით განსაზღვრული სასარგებლო წიაღისეულის მოპოვების 
ლიცენზიისადმი დაქვემდებარებული გარემოსდაცვითი შეფასების კოდექსის II დანართით 
გათვალისწინებული საქმიანობის სკრინინგის გადაწყვეტილების მიღების მიზნით ლიცენზიის 
გამცემი ადმინისტრაციული ორგანო აუქციონის გამოცხადებამდე სკრინინგის განცხადებით 
მიმართავს საქართველოს გარემოს დაცვისა და სოფლის მეურნეობის სამინისტროს. 

დანართი: 3 ფურც.   1 ც CD დისკი

შენიშვნა: CD დისკი იგზავნება მხოლოდ სსიპ - „წიაღის ეროვნულ სააგენტოში“.

პატივისცემით,

ჯემალ ნაკაშიძე

სამმართველოს უფროსი

